
Бастауыш сынып мұғалімдеріне арналған   

«Бастауыш сынып оқушыларының интеллектісін нейродидактикалық 

тәсілдер арқылы дамыту» тақырыбындағы біліктілікті арттыру курсының 

білім беру бағдарламасы (80 сағ) 

 

1. Жалпы ереже 

«Бастауыш сынып оқушыларының интеллектісін нейродидактикалық 

тәсілдер арқылы дамыту» тақырыбындағы біліктілікті арттыру курсының білім 

беру бағдарламасы (бұдан әрі  - Бағдарлама) бастауыш сынып мұғалімдерінің 

біліктілігін арттыруға арналған. 

Бағдарлама нейропедагогика саласындағы соңғы ғылыми жетістіктерді 

ескере отырып, бастауыш мектеп жасындағы балалардың миының 

ерекшеліктерін жақсы түсінуге және осы білімді олардың интеллектуалдық 

қабілеттерін тиімді дамыту үшін пайдалануға мүмкіндік беретін тақырыптарды 

қамтиды. 

Курс шеңберінде тыңдаушылар нейродидактика негіздерімен, когнитивті 

дамуды ынталандыруға бағытталған оқу әдістерімен танысады және бастауыш 

сынып оқушылармен жұмыс істеудің практикалық құралдарын меңгереді. Бұл 

оқу сапасын жақсартады және әрбір оқушының интеллектуалды өсуіне қолайлы 

жағдай жасайды.  

Курсты аяқтағаннан кейін бастауыш сынып мұғалімдері тек теориялық 

білімді ғана емес, сонымен қатар оларды оқу тәжірибесінде сәтті қолдану үшін 

қажетті практикалық дағдыларды да меңгереді. 

 

2. Глоссарий 

Нейроғылым – нейрондық процестерді зерттеуге арналған пәнаралық 

білім саласы. 

Нейропедагогика – мидың жұмыс істеуі саласындағы зерттеулер 

негізінде әзірленген білім беру стратегиялары мен технологияларын енгізуге 

негізделген білімге жаңа көзқарас. 

Нейродидактика – оқытудың ең тиімді принциптері мен әдістерін табу 

мақсатында миға және оның қызмет ету заңдылықтарына, зерттеу нәтижелерін 

пайдалануға негізделген ғылыми бағыт. 

Интеллект – адамның ойлау қабілеті, оның танымдық салаға қатысты 

жеке ерекшеліктері. 

Контент – білім беру процесінде қолданылатын құрылымдық пәндік 

мазмұн. 

Нейрожаттығу – арнайы жаттығулар арқылы мидың табиғи механизмін 

жандандыруға  бағытталған жаттығу түрі. 

Нейрогимнастика – бұл физикалық қозғалыстарды орындау арқылы 

мидың табиғи механизмдерін белсендіруге бағытталған жаттығу түрі. 

Нейродидактикалық контент – мидың ақпаратты қалай зерттейтіні және 

өңдейтіні ескерілген білім беру материалдары мен әдістерінің жиынтығы.  

3. Бағдарлама тақырыбы 

«Бастауыш сынып оқушыларының интеллектісін нейродидактикалық 

тәсілдер арқылы дамыту» бағдарламасының тақырыбы бағдарламаның 

мақсаттары мен міндеттеріне сәйкес келеді және қазіргі қазақстандық мектепте 

бастауыш сынып оқушыларының интеллектісін дамытуға нейродидактикалық 

тәсілдерді көрсетеді.  

«Бастауыш сынып оқушыларының интеллектісін нейродидактикалық 

тәсілдер арқылы дамыту» бағдарламасының жаңалығы оның мазмұндық бөлігі 

әлеуметтік тапсырысқа және Қазақстан Республикасы Жоғары білім және ғылым 

министрлігінің ИРН AP19680117 «Бастауыш сынып оқушыларының 

интеллектісін дамытуға бағытталған нейродидактикалық контент әзірлеу» 

ғылыми жобасын іске асыруға негізделгендігінде.  

Бағдарлама нейропсихологиялық принциптерді білім беру үдерісіне 

кіріктірумен ерекшеленеді, бұл мұғалімдерге оқушылардың танымдық 

қабілеттерін тиімдірек дамытуға мүмкіндік береді. Бағдарлама есте сақтау, зейін 

мен ойлауды жақсартуға көмектесетін арнайы әзірленген жаттығулар мен 

ойындар арқылы мидың әртүрлі аймақтарын белсендіруге бағытталған бірегей 

әдістерді ұсынады. Бұл тәсілдер оқушылардың тұрақты және саналы оқу 

дағдыларын қалыптастыра отырып, білімді игеруге оңтайлы жағдай жасайды. 

Бағдарлама сонымен қатар әр оқушының нейропсихологиялық 

ерекшеліктерін ескере отырып, оқытуды дербестендіруге баса назар аударады, 

бұл мұғалімдерге материалды әр оқушының қажеттіліктеріне бейімдеуге 

мүмкіндік береді. Бұл өз кезегінде мотивация мен оқу жетістігін арттырады, 

білім беру үдерісін тиімдірек етеді. 

Бағдарлама бірқатар тақырыптық бағыттардан тұратын сараланған 

құрылымға ие. Бағдарлама Абай атындағы ҚазҰПУ зерттеу тобының 

қатысуымен жүзеге асырылады. Зерттеу тобы білімалушыларға 

нейродидактикалық білім берудің теориялық және қолданбалы негіздерін 

үйренуге, бастауыш сынып оқушыларының интеллектісін дамыту үшін 

нейродидактикалық контент пен нейродидактикалық тәсілдерді қолдана 

отырып, бастауыш сынып оқушыларының интеллектін дамыту моделін 

қолдануға көмектеседі. 

«Бастауыш сынып оқушыларының интеллектісін нейродидактикалық 

тәсілдер арқылы дамыту» бағдарламасы білім беру өнімдері мен әдістемелік 

материалдарды электронды және қағаз түрінде қамтиды: бастауыш сынып 

мұғалімдеріне арналған біліктілікті арттыру курсының білім беру бағдарламасы; 

дәріс-вебинарлардың конспектілері мен презентациялары; бейне және 

аудиоматериалдар; практикалық жұмыстар, дөңгелек үстелдер және тренингтер 

бойынша ақпараттық-әдістемелік материалдар; тест тапсырмалары; жобалық 

тапсырмалар, аралық бақылауға арналған сұрақтар; білім алушылардың өзіндік 

жұмысын ұйымдастыруға арналған әдістемелік материалдар (баспа және 

электронды материалдар). 

Білім беру жүйесінде берілген бағдарламаның тақырыбы бойынша 

аналогтардың болуын немесе болмауын талдау нәтижесінде Ресей 

Федерациясында қашықтықтан оқыту курстары бар екенін көрсетті, мысалы: 

- Мәскеудегі Халықаралық білім беру орталығында: «Баланы дамыту мен 

оқытуға нейропсихологиялық көзқарас. Мектепке дайындық» (72 сағат). Бұл 

курста нейропсихология жоғары психикалық функциялардың ми механизмдері 

туралы ғылым ретінде, қазіргі нейропсихологияның бағыттары, баланың 

мектепте оқуға дайындығының нейропсихологиялық диагностикасы және т. б. 

сұрақтарды қарастырады;   

- Оқу-әдістемелік порталда: «Ақылды қозғалыстар» бағдарламасы 

(Бастауыш сынып оқушыларын нейропсихологиялық түзету), оның мақсаты 

бастауыш мектеп жасындағы баланың даму процестерін ми мен жарты шар 

аралық ұйымдастырудың терең құрылымдарының функционалдық мәртебесін 

оңтайландыру болып табылады;  

- «Инфоурок» платформасында: «Балаларды оқытудағы заманауи 

нейропсихологиялық технологиялар, оның ішінде оқуда қиындықтары бар» 

біліктілікті арттыру курсы мидың дамуы мен когнитивті қабілеттерін 

ынталандыру құралдарын енгізу үшін білім беру және балаларды дамыту 

саласындағы нейропедагогикалық тәсілді қолдану саласындағы педагогтардың 

кәсіби құзыреттіліктерін жетілдіреді, педагог ретінде өз құзыреттерін кеңейтеді. 

Қазақстанда келесідей мұғалімдердің біліктілігін арттыру курстары 

өткізіледі: 

- Астанада қазақ және орыс тілдерінде оқытатын мектепке дейінгі және 

кәсіптік білім беру ұйымдарының психологтарының, педагогтерінің, 

логопедтерінің және әлеуметтік педагогтерінің біліктілігін арттыру үшін 

«Әріптік жазу әдісімен нейропсихологиялық диагностика және түзету» (40 

сағат). Бағдарламаның мақсаты - баланың психофизиологиялық дамуындағы 

қиындықтарды, бұрмаланулар мен бұзылуларды уақтылы анықтау, баланың 

түзету және үйлесімді даму бағыты туралы ата-аналарға хабарлау, дамуындағы 

психофизиологиялық ерекшеліктері бар белгілі бір балаға сәйкес келетін 

педагогикалық әдістерді таңдай білуді үйретеді; 

- Алматыда Халықаралық кәсіптер мектебінде: «Балалар 

нейропсихологиясы және психокоррекция курстары» балалар 

психокоррекциясы мен нейропсихологиялық түзетуді жүргізуге үйретеді: 

балаларды диагностикалау, нейрокоррекция жүргізу, нейропсихология мен ойын 

терапиясында түзету техникасымен таныстырады. 

Қазақстанның білім беру жүйесінде аналогтардың болуын немесе 

болмауын талдау нәтижесі 80 сағатқа есептелген «Бастауыш сынып 

оқушыларының интеллектісін нейродидактикалық тәсілдер арқылы дамыту» 

тақырыбы бойынша бастауыш сынып мұғалімдерінің біліктілігін арттыру 

курсының білім беру бағдарламасының аналогтарының жоқтығын көрсетті. 

 
Модульдер  Тақырыптар  

1. НОРМАТИВТІК-

ҚҰҚЫҚТЫҚ 

1.1 Білім берудің барлық деңгейінің мемлекеттік жалпыға 

міндетті білім беру стандарттары. Қазақстан Республикасы Оқу-

ағарту министрінің 2022 жылғы 3 тамыздағы №348 бұйрығы. 

 1.2 Қазақстан Республикасында мектепке дейінгі, орта, 

техникалық және кәсіптік білім беруді дамытудың 2023-2029 

жылдарға арналған тұжырымдамасы 

1.3 «Қазақстан Республикасының орта білім беру ұйымдарында 

оқу-тәрбие процесін ұйымдастырудың ерекшеліктері туралы» 

Әдістемелік нұсқау хат (2023-2024 оқу жылы)  

2. БАСТАУЫШ  БІЛІМ 

БЕРУ ЖҮЙЕСІНІҢ 

КОНЦЕПТУАЛДЫҚ 

НЕГІЗДЕРІ 

 

 

2.1 Нейродидактиканы оқу үрдісіне енгізудің концептуалды 

негізі. Білім беру саласында  нейроғылыми зерттеулерді 

пайдалану және нейродидактиканы оқу үрдісіне  еңдіру 

мәселелері.  

2.2 Оқушылардың интеллектісін, интеллектуалдық сапаларын 

дамыту идеяларының Қазақстан Республикасының білім беру 

жүйесінің нормативтік құжаттарындағы орны.   

2.3  Нейродидактикалық білім берудің    теориялық және 

қолданбалы негіздері. Бастауыш сынып оқушыларының 

интеллектісін нейродидактикалық контент арқылы дамыту 

тұжырымдамасы.  

2.4 Нейродидактикалық контент арқылы бастауыш сынып 

оқушыларының интеллектісін дамыту моделі 

2.5 Бастауыш сынып оқушыларының интеллектісін 

нейродидактикалық контент арқылы дамытудағы отандық және 

шетелдік тәжірибелер  

2.6 Бастауыш сынып оқушыларының интеллектісін 

нейродидактикалық контент арқылы дамыту стратегиялары.  

Нейродидактиканың негізгі принциптері 

2.7 Оқытудың нейродидактикалық негіздері. Нейрофизиология 

заңдылықтары мен ережелерін  оқу үдерісінде есепке алу.  

3. МАЗМҰНДЫҚ –

ПРОЦЕССУАЛДЫҚ  

3.1 Бастауыш сынып оқушыларының психофизиологиялық 

ерекшеліктері. Бала миының құрылымы мен қызметі. Жас 

ерекшеліктің оқуға әсері. Сабақты жоспарлау кезінде 

психофизиологиялық ерекшеліктерді ескеру. 

3.2 Миға сәйкес оқыту стратегиялары 

3.3 Бастауыш сынып оқушыларының зиятын және ақыл-ой 

қабілетін дамыту жолдары 

3.4 Оқыту стиліне негізделген сараланған оқыту 

3.5 Қозғалыстар мен сенсорлық тәжірибелерді қосу 

3.6 Мультисенсорлық оқу сабақтары 

3.7 Көрнекі, аудиалды және кинестетикалық элементтерді 

біріктіру 

3.8 Оқу ақпаратын игерудің когнитивті және метакогнитивтік 

үдерістерінің нейрофизиологиялық тетіктері 

3.9 Нейродидактикалық стратегияларды сабақ жоспарларына 

біріктіру 

3.10 Мидың жұмысына қолайлы тәсілдерді ескере отырып, 

қолданыстағы оқу бағдарламасын бейімдеу 

3.11 Нейродидактикалық тәсілдер арқылы оқытудың тиімділігін 

бағалау және мониторингілеу  

4. ТЕХНОЛОГИЯЛЫҚ  4.1 Координациялық жаттығулар арқылы когнитивті 

функцияларды дамыту 

4.2 Жадты жақсартуға  және зейінді шоғырландыруға арналған 

нейродидактикалық жаттығулар 

4.3 Бастауыш сынып оқушыларында интеллект пен өзін-өзі 

басқаруын дамыту  

4.4 Ойлау мен сөйлеу дағдыларын дамытуға арналған 

нейродидактикалық ойындар және жаттығулар 

4.5 Нейродидактикада технологияларды қолдану. Білім беру 

қосымшалары мен платформалар арқылы өткізілетін  

практикалық сабақтар 

4.6 Қорытынды тест тапсырмалары 

5. ВАРИАТИВТІК  5.1 Тыңдаушылардың курс барысында туындаған қиындықтары 

мен мәселелерін талқылау және шешу. Бағдарлама мазмұнын 

курсқа қатысушылардың сапалық құрамына сәйкес және олардың 

жеке қажеттіліктерін ескере отырып саралау 

5.2 Жобаны әзірлеу және қорғау 

 

4. Бағдарламаның мақсаты, міндеттері және күтілетін нәтижелері 

Бағдарламаның мақсаты – Қазақстан Республикасында орта білім беруді 

дамытудың инновациялық бағыттарының бірі ретінде бастауыш білім беру 

мұғалімдерін оқушылардың интеллектісін нейродидактикалық контент арқылы 

дамытудың ғылыми-педагогикалық негіздерімен, оқу іс-әрекетінде 

нейродидактика құралдарын пайдалану әдістемесімен таныстыру, 

нейродидактика аясында ми қызметін зерттеу саласындағы соңғы жетістіктерге 

сүйене отырып, оқытудың тиімді жолдарын көрсету.  

Бағдарлама міндеттері:  

1) Нейродидактиканың қазіргі теориялары мен тәсілдері, мидың жүйке 

құрылымы және оған байланысты оқыту мен тәрбиелеу заңдылықтары туралы 

заманауи ғылыми  идеялармен таныстыру.  

2) Оқушылардың оқу қабілеті мен қабылдауын анықтайтын мидың 

нейрофизиологиялық механизмдері туралы түсінік қалыптастыру. 

3) Нейродидактикалық әдістемелер арқылы бастауыш мектеп 

оқушыларының интеллектінің дамыту  жолдарымен таныстыру. 

4) Оқу процесін тиімді ұйымдастыру, оқушылардың танымдық 

мүмкіндіктерін ашу мақсатында нейродидактикалық, нейрофизиологиялық 

зерттеулердің нәтижелерін қолдану қабілетін дамыту. 

5) Оқушылардың интеллектісін дамытуға арналған арнайы 

нейродидактикалық контент түрлерін жасай алу дағдыларын дамыту. 

6) Бастауыш сынып оқушыларының интеллект өсу динамикасын, 

интеллектуалдық дағдыларының қалыптасу деңгейін анықтау 

диагностикасымен таныстыру, диагностика жүргізе алу дағдыларын 

қалыптастыру. 

Курс соңында тыңдаушылар: 

1) Нейродидактиканың қазіргі теориялары мен тәсілдері, мидың жүйке 

құрылымы және оған байланысты оқыту мен тәрбиелеу заңдылықтары туралы 

заманауи   ғылыми  идеяларды меңгереді.  

2) Нейродидактикалық әдістемелер арқылы бастауыш мектеп 

оқушыларының интеллектісін дамыту  жолдарын біледі.  

3) Мидың нейрофизиологиялық механизмдері туралы түсініктері  

қалыптасады. 

4) Оқушылардың танымдық мүмкіндіктерін ашу мақсатында 

нейродидактикалық, нейрофизиологиялық зерттеулердің нәтижелерін қолдана 

алады. 

5) Оқушылардың интеллектісін дамытуға арналған арнайы 

нейродидактикалық контент түрлерін жасай алу дағдыларына ие. 

6) Бастауыш сынып оқушыларының интеллект өсу динамикасын, 

интеллектуалдық  дағдыларының қалыптасу деңгейін анықтау 

диагностикаларын  қолданады, диагностика жүргізе алу дағдылары бар.. 

 

5. Бағдарламаның құрылымы мен мазмұны 

Білім беру бағдарламасы 5 модульден тұрады:  

 1) нормативтік-құқықтық;  

 2) бастауыш  білім беру жүйесінің концептуалдық негіздері; 
 3) мазмұндық-процессуалдық;  

 4) технологиялық; 

 5) вариативтік. 

1-модуль. Нормативтік-құқықтық. Модульде ұсынылған дәріс 

тақырыптары тыңдаушыларға Қазақстан Республикасының орта білім беру 

ұйымдары бастауыш білім беру деңгейінде оқушылардың интеллектісін 

дамытуда алынатын құжаттармен танысуға, оның  негізгі бағыттары мен 

қағидаттарын анықтауға мүмкіндік береді. Нейродидактикалық контент арқылы 

дамытудың ғылыми-педагогикалық негіздері туралы түсінік, нейродидактика 

құралдарын пайдалану әдістемесімен таныс болу, заманауи нейродидактикалық 

зерттеу нәтижелеріне саралау жүргізіп, өз тәжірибесіне қолдана алады. 

2-модуль. Бастауыш білім беру жүйесінің концептуалдық негіздері. Бұл 

модульде білім беру саласында нейроғылыми зерттеулерді пайдалану және 

нейродидактика технологиясын еңгізу, нейродидактикаға негізделген тиімді 

басқару стратегияларын құру мәселелері талқыланады. Қазақстан 

Республикасының білім беру жүйесінің нормативтік құжаттарында 

оқушылардың интеллектісін, интеллектуалдық сапаларын дамыту идеяларының 

бейнеленуі, нейродидактиканы оқытуда қолдану стратегиялары, бастауыш 

сынып оқушыларының интеллектісін нейродидактикалық контент арқылы 

дамытудағы отандық және шетелдік тәжірибелер мен нейродидактикалық 

контент арқылы оқушылардың интеллектісін арттыру жолдары талданады. 

Нейродидактиканың қазіргі теориялары мен тәсілдерін меңгеріп, мидың жүйке 

құрылымы туралы білімі мен оқыту мен тәрбиелеу заңдылықтарының заманауи 

үлгілерін жетік меңгереді. 

3-модуль. Мазмұндық-процессуалдық. Модульді зерделеу барысында 

тыңдаушылар бастауыш сынып оқушыларының психофизиологиялық 

ерекшеліктері, бала миының құрылымы мен қызметі, жас ерекшеліктерінің оқуға 

әсері, сабақты жоспарлау кезінде психофизиологиялық ерекшеліктерді ескеру, 

миға сәйкес оқыту стратегиялары, бастауыш сынып оқушыларының зиятын және 

ақыл-ой қабілетін дамыту жолдарын біледі, оқыту стиліне негізделген 

сараланған оқыту, қозғалыстар мен сенсорлық тәжірибелерді қосу, 

мультисенсорлық оқу сабақтары, көрнекі, аудиалды және кинестетикалық 

элементтерді біріктіру, нейродидактикалық стратегияларды сабақ жоспарларына 

біріктіру, мидың жұмысына қолайлы тәсілдерді ескере отырып, қолданыстағы 

оқу бағдарламасын бейімдей алады, нейродидактикалық тәсілдер арқылы 

оқытудың тиімділігін бағалау және мониторингілеу тәсілдерін игереді. 

Нейродидактикалық әдістемелер арқылы өз тәжірибесінде бастауыш мектеп 

оқушыларының интеллектісін дамыту жолдары туралы білімі, мидың 

нейрофизиологиялық механизмдері туралы түсініктері  қалыптасады.  

4-модуль. Технологиялық. Тыңдаушылар координациялық жаттығулар 

арқылы когнитивті функцияларды дамыту жолдарын өз тәжірибесінде қолдана 

алады, оқушылардың танымдық мүмкіндіктерін дамытуда нейродидактикалық, 

нейрофизиологиялық зерттеулердің нәтижелерін қолдана алады, жадты 

жақсартуға және зейінді шоғырландыруға арналған нейродидактикалық жаттығу 

түрлерімен жете танысып, бастауыш сынып оқушыларында интеллект пен өзін-

өзі басқаруын дамыту мәселесін талқылап, ойлау мен сөйлеу дағдыларын 

дамытуға арналған нейродидактикалық ойындар және жаттығуларды, 

нейродидактикада технологияларды өз тәжірибесіне ендіреді, оқушылардың 

интеллектісін дамытуға арналған арнайы нейродидактикалық контент түрлерін 

жасай алу дағдысына ие болады, білім беру қосымшалары мен платформалар 

қолданатын практикалық сабақтар аясындағы білімдерін жетілдіруге мүмкіндік 

алады. Бастауыш сынып оқушыларының интеллект өсу динамикасын анықтай 

алады, интеллектуалдық  дағдыларының қалыптасу деңгейін анықтау 

диагностикаларын қолдана алады. Тест тапсырмалары әзірлеп, оның 

нәтижелерін өңдей алады. 

5-модуль. Вариативтік. Бұл модульде тыңдаушылардың курс барысында 

туындаған қиындықтары мен мәселелері талқылап өзіндік қателіктерімен жұмыс 

жасауға дағдыланады, оларды болдырмау және алдын алу жолдарын ұсынады. 

Курс тақырыбына сәйкес тыңдаушылармен жеке жоба әзірлеу арқылы жеке 

жұмыс дағдысы қалыптасып, оны ұсыну, қорғау жүзеге асырылады. 

 

 

6. Оқу процесін ұйымдастыру 

Курстар келесі режимде ұйымдастырылады: 

1) Бағдарламаның оқу-тақырыптық жоспары (бұдан әрі-ОТЖ) бойынша 

курс күндізгі (қашықтықтан) оқыту режимінде ұйымдастырылады; 

2) Оқу курсының ұзақтығы 80 академиялық сағатты құрайды. 

Білім беру процесі біліктілікті арттырудың әрекеттік сипатын қамтамасыз 

ететін оқыту нысандары мен әдістерін қамтиды: дәріс-вебинар, тәжірибелік 

жұмыс, тренинг, дөңгелек үстел, өзіндік жұмыс, тестілеу, жоба қорғау. 

Тыңдаушылардың кәсіби құзыреттіліктерінің қалыптасу деңгейін анықтау 

үшін білім беру процесін ұйымдастыру кезінде кіріc [11] және шығыс [12] 

сауалнамасы қарастырылған, тыңдаушылардың білімін бақылау және бағалау 

мақсатында тестілеу және жобаны қорғау өткізіледі.  

 

 

7. Бағдарламаның оқу-әдістемелік қамтамасыз етілуі 
№  

 

Сабақтың тақырыптары 

Дә

ріс 

–

ве

би

на

р 

Тәж

іриб

елік 

жұм

ыс 

Тр

ен

ин

г 

Дө

ңг

ел

ек 

үс

те

л 

Өз

інд

ік 

жұ

мы

с 

Те

сті

ле

у 

Ж

об

а 

қо

рғ

ау 

Ба

рл

ығ

ы  

1 2 3 4 5 6 7 8 9 10 

I. Модуль 1. НОРМАТИВТІК-ҚҰҚЫҚТЫҚ  2 2 2  1   7 

1.1 Білім берудің барлық деңгейінің мемлекеттік 

жалпыға міндетті білім беру стандарттары. 

Қазақстан Республикасы Оқу-ағарту 

министрінің 2022 жылғы 3 тамыздағы №348 

бұйрығы. 

1 1 1     3 

1.2  Қазақстан Республикасында мектепке дейінгі, 

орта, техникалық және кәсіптік білім беруді 

дамытудың 2023-2029 жылдарға арналған 

тұжырымдамасы 

1 1 1     3 

1.3 «Қазақстан Республикасының орта білім беру 

ұйымдарында оқу-тәрбие процесін 

ұйымдастырудың ерекшеліктері туралы» 

Әдістемелік нұсқау хат (2023-2024 оқу жылы)  

    1   1 

2 Модуль 2. БАСТАУЫШ БІЛІМ БЕРУ 

ЖҮЙЕСІНІҢ КОНЦЕПТУАЛДЫҚ 

НЕГІЗДЕРІ  

7 5 2 2 5   21 

2.1 Нейродидактиканы оқу үрдісіне енгізудің 

концептуалды негізі. Білім беру саласында  

нейроғылыми зерттеулерді пайдалану және 

нейродидактиканы оқу үрдісіне  еңдіру 

мәселелері.  

1 1   1   3 

2.2 Оқушылардың интеллектісін, интеллектуалдық 

сапаларын дамыту идеяларының Қазақстан 

Республикасының білім беру жүйесінің 

нормативтік құжаттарындағы орны.   

1  1     2 

2.3 Нейродидактикалық білім берудің    теориялық 

және қолданбалы негіздері. Бастауыш сынып 

оқушыларының интеллектісін 

нейродидактикалық контент арқылы дамыту 

тұжырымдамасы.  

1 1      2 

2.4 Нейродидактикалық контент арқылы бастауыш 

сынып оқушыларының интеллектісін дамыту 

моделі 

1 1   1   3 

2.5 Бастауыш сынып оқушыларының интеллектісін 

нейродидактикалық контент арқылы 

дамытудағы отандық және шетелдік 

тәжірибелер  

2   2 2   6 

2.6 Бастауыш сынып оқушыларының интеллектісін 

нейродидактикалық контент арқылы дамыту 

стратегиялары.  Нейродидактиканың негізгі 

принциптері 

1 1 1     3 

2.7 Оқытудың нейродидактикалық негіздері. 

Нейрофизиология заңдылықтары мен 

ережелерін  оқу үдерісінде есепке алу.  

 1   1   2 

3 Модуль 3. МАЗМҰНДЫҚ-

ПРОЦЕССУАЛДЫҚ  

7 6 4 2 3   22 

3.1 Бастауыш сынып оқушыларының 

психофизиологиялық ерекшеліктері. 

Балалардың миының құрылымы мен қызметі. 

Жас ерекшеліктерінің оқуға әсері. Сабақты 

жоспарлау кезінде психофизиологиялық 

ерекшеліктерді ескеру. 

1 1   1   3 

3.2 Миға сәйкес оқыту стратегиялары 1 1      2 

3.3 Бастауыш сынып оқушыларының зиятын және 

ақыл-ой қабілетін дамыту жолдары 

  1     1 

3.4 Оқыту стиліне негізделген сараланған оқыту 1  1     2 

3.5 Қозғалыстар мен сенсорлық тәжірибелерді қосу 1 1      2 

3.6 Мультисенсорлық оқу сабақтары 1  1     2 

3.7 Көрнекі, аудиалды және кинестетикалық 

элементтерді біріктіру 

1 1      2 

3.8 Оқу ақпаратын игерудің когнитивті және 

метакогнитивтік үдерістерінің 

нейрофизиологиялық тетіктері 

 1   1   2 

3.9 Нейродидактикалық стратегияларды сабақ 

жоспарларына біріктіру 

 1      1 

3.10 Мидың жұмысына қолайлы тәсілдерді ескере 

отырып, қолданыстағы оқу бағдарламасын 

бейімдеу 

1  1  1   3 

3.11 Нейродидактикалық тәсілдер арқылы оқытудың 

тиімділігін бағалау және мониторингілеу  

   2    2 

4 Модуль 4. ТЕХНОЛОГИЯЛЫҚ 4 4 1 2 3 2  16 

4.1 Координациялық жаттығулар арқылы 

когнитивті функцияларды дамыту 

1 1   1   3 

4.2 Жадты жақсартуға  және зейінді 

шоғырландыруға арналған нейродидактикалық 

жаттығулар 

1 1 1     3 

4.3 Бастауыш сынып оқушыларында интеллект пен 

өзін-өзі басқаруын дамыту 

1 1   1   3 

4.4 Ойлау мен сөйлеу дағдыларын дамытуға 

арналған нейродидактикалық ойындар және 

жаттығулар 

   2    2 

4.5 Нейродидактикада технологияларды қолдану. 

Білім беру қосымшалары мен платформалар 

арқылы өткізілетін  практикалық сабақтар 

1 1   1   3 

4.6 Қорытынды тест тапсырмалары      2  2 

5 Модуль 5. ВАРИАТИВТІК    2 2  10 14 

5.1 Тыңдаушылардың курс барысында туындаған 

қиындықтары мен мәселелерді талқылау және 

шешу. Бағдарлама мазмұнын курсқа 

қатысушылардың сапалық құрамына сәйкес 

және олардың жеке қажеттіліктерін ескере 

отырып саралау 

   2    2 

5.2 Жобаны әзірлеу және қорғау     2  10 12 

 БАРЛЫҒЫ: 20 17 9 8 14 2 10 80 

 

8. Оқу нәтижелерін бағалау 

Курс тыңдаушыларының бастауыш сынып оқушыларының интеллектісін 

нейродидактикалық контент арқылы дамыту құзыреттіліктерінің қалыптасу 

деңгейін анықтау үшін модератор нейродидактикалық тәсілдер арқылы 

интеллектілін дамыту әдістемесі байланысты тест тапсырмаларын әзірлейді. 

Сонымен бірге, курстың соңына қарай жоба әзірлеу және оны қорғау жүзеге 

асырылады.  

1) Тестілеу 1-5 модульдердің теориялық материалдарын игеру нәтижелері 

бойынша жүргізіледі [13].  

2) Жоба. Мақсаты – осы біліктілікті арттыру бағдарламасының                           

1-5 модульдерін игеру қорытындысы бойынша бастауыш сынып оқушыларының 

интеллектісін дамытуда нейродидактикалық тәсілдерді қолдану 

құзыреттіліктерін тексеру және бағалау. 

Жобаның тақырыптары төмендегідей: 

1. Нейродидактикалық стратегияларды сабақ жоспарларына кіріктіру 

әдістемесі. 

2. Оқыту үдерісінде жадты жақсартуға арналған нейродидактикалық 

жаттығуларды қолдану әдістемесі. 

3. Оқыту үдерісінде зейінді шоғырландыруға арналған 

нейродидактикалық жаттығуларды қолдану әдістемесі. 

4. Оқыту үдерісінде ойлау дағдыларын дамытуға арналған 

нейродидактикалық ойындар және жаттығуларды қолдану әдістемесі. 

5. Оқыту үдерісінде сөйлеу дағдыларын дамытуға арналған 

нейродидактикалық ойындар және жаттығуларды қолдану әдістемесі. 
6. Оқыту үдерісінде өзін-өзі басқаруға үйретуге арналған 

нейродидакикалық ойындар және жаттығуларды қолдану әдістемесі. 
7. Оқыту үдерісінде ұсақ мотриканы дамытуға арналған координациялық 

жаттығуларды қолдану әдістемесі. 
8. Бастауыш сынып оқушыларының зиятын және ақыл-ой қабілетін 

дамыту әдістемесі. 
9. Бастауыш сыныптың оқыту үдерісінде қолданылатын 

нейродидактикалық тәсілдердің тиімділігін бағалау. 

10. Нейродидактика принциптеріне негізделген мультимедиялық оқу 

ресурстарын әзірлеу.  

 

Жобамен жұмыс жасау кезеңдері: 

1. Ізденушілік. 

* жобаның тақырыбын таңдау; 

* мәселені іздестіру және талдау; 

* жобаның мақсатын қою. 

2. Аналитикалық. 

* бар ақпаратты талдау; 

* жоба мәселесіне байланысты ақпарат іздестіру және талдау; 

* жоба мақсатына жетудің оңтайлы тәсілдерін (баламалы шешімдерін) 

іздестіру, әрекет алгоритмін құру; 

* жобаны жүзеге асырудың жоспарын құру: жұмыстың әр қадамын 

жоспарлау; 

* ресурстарды талдау. 

3. Практикалық. 

* жоспарланған технологиялық әрекеттерді орындау; 

* сапаны ағымдық бақылау; 

* қажетіне қарай құрылымы мен технологиясына өзгерістер енгізу. 

4. Таныстырылым (презентация) 

* таныстырылымдық материалдарды дайындау; 

* жобаның таныстырылымы; 

* жобаның нәтижелерін (көрме, жобалар жиынына енгізу, жарияланым) 

қолдану мүмкіндіктерін зерттеу. 

5. Бақылау 

* жобаны орындау нәтижелерін талдау; 

* жобаны орындау сапасын бағалау. 

Жоба максималды түрде 100 баллға бағалануы мүмкін.  

Жобаны бағалау критерийлері: 

1. Тақырыптың толық ашылуы: 0-10 б. 

2. Мақсат қою, соған сәйкес міндеттерінің сапасы мен орындалуы: 0-10 б. 

3. Барлық тақырыптардың қамтылуы: 0-10 б. 

4. Жұмыстың құрылымы: 0-10 б. 

5. Әдебиеттерге шолу жасалуы, оның сапасы: 0-10 б. 

6. Материалдардың рәсімделу мәдениеті: 0-10 б. 

7. Таныстырылымның сапасы: 0-10 б. 

8. Материалды толық игеруі, ретін сақтау: 0-10 б. 

9. Жұмысты ұсыну білігі және пікірталасқа қатысуы: 0-10 б. 

10. Қорытындылар жасай алуы, сапасы: 0-10 б. 

 

9. Курстан кейінгі қолдау 

Курстан кейінгі қолдау мұғалімдердің курстан кейінгі қызметін бақылау 

және әдістемелік және консультациялық көмек көрсету арқылы жүзеге 

асырылады. Курстарды аяқтағаннан кейін мұғалімдерді бақылау біліктілікті 

арттыру бағдарламасын жүзеге асыратын оқытушылар құрамы мен вебинарлар 

арқылы біліктілікті арттыруға қатысушылар арасындағы желілік өзара 

әрекеттесуде, сондай-ақ әртүрлі байланыс құралдарын (электрондық пошта) 

пайдалану арқылы жеке қарым-қатынаста жүзеге асырылады, орталық веб-

сайты, жалпы чаттар және т.б.). Бұл өзара әрекеттесу формалары мұғалімдердің 

тәжірибеде туындайтын кәсіби қиындықтарының орнын толтыруға және 

игерілген теориялық және практикалық материалдарды нақты педагогикалық 

қызметте қолдануға қолдау көрсетуге мүмкіндік береді. 

Куратор (оқытушы) мұғалімдердің кәсіби құзыреттілігін дамыту үшін 

қажетті қолдауды мыналар арқылы қамтамасыз етеді: 

- семинарларда, дөңгелек үстелдерде сөз сөйлеу (облыстық, 

республикалық деңгейде); 

- нейродидактикалық тәсілдерді қолдана отырып өткізген сабақтарының 

ҚМЖ-сын талдау, кеңес беру (онлайн, оффлайн); 

- біліктілікті арттыру курсы тақырыбы аясында республикалық және 

халықаралық деңгейдегі басылымдарда, бұқаралық ақпарат құралдарында 

ғылыми-әдістемелік мақалаларды әзірлеуге және басып шығаруға көмектесу. 

- оқыған курсының нәтижесімен байланысты өз әріптестеріне тренинг 

өткізу жоспарын құруға, оны ұйымдастыру мен өткізуге қолдау көрсету. 

 

10. Негізгі және қосымша әдебиеттер тізімі 

